
I. Sarrera
Bere jarduera-programari jarraikiz, Comptos Ganberak Atarrabiako Udalaren 2009ko kontu orokorraren fiskalizazioa egin du.

2009ko urtarrilaren 1ean, udalerri horrek 10.642 biztanle zituen, eta hauexek zituen zifra adierazgarrienak 2009ko abenduaren 31n:

	Entitatea
	Aitorturiko betebeharrak
	Aitorturiko eskubideak
	Langileak 2009-12-31n

	Udala
	13.063.857,25
	12.300.826,22
	106


Udalak ez dauka erakunde autonomorik, ez eta tokiko enpresa publikorik ere. Udala sarturik dago Iruñerriko Mankomunitatean, eta haren bidez ematen ditu uraren ziklo integralaren zerbitzuak, hiri-hondakin solidoen kudeaketa- eta tratamendu-zerbitzuak, eskualdeko hiri-garraiokoak eta ibai-parkearen kudeaketakoak.

Horrez gain, Etxebizitzak eta Eraikinak Zaharberritzeko Eskualdeko Bulegoan eta ANIMSA Nafarroako Udal Informatikako Elkartean parte hartzen du.

2010ean, Burlata Udalarekin batera, Hilarión Eslava partzuergoa sortu zuen, musika-irakaskuntzaren zerbitzua emate aldera.

Atarrabiako Udalari 2009ko ekitaldian aplikatzekoa zaion araubide juridikoa, funtsean, honako hauek osatzen dute:

· Nafarroako toki administrazioari buruzko uztailaren 2ko 6/1990 Foru Legea.

· Nafarroako Toki Ogasunei buruzko 2/1995 Foru Legea.

· Nafarroako Toki Araubidea Gaurkotzeari buruzko uztailaren 2ko 11/2004 Foru Legea.

· Toki Araubidearen Oinarriak arautzen dituen apirilaren 2ko 7/1985 Legea.

· Nafarroako Administrazio Publikoen Zerbitzuko Langileriaren Estatutuaren Testu Bategina onetsi zuen abuztuaren 30eko 251/1993 Legegintzako Foru Dekretua.

· Kontratu Publikoei buruzko 6/2006 Foru Legea, 1/2007 Foru Legeak toki entitateei buruz ezarritako berezitasunekin.

· Diru-laguntzei buruzko 38/2003 Lege Orokorra.

· Lurraldearen Antolamendu eta Hirigintzari buruzko 35/2002 Foru Legea.

· Azaroaren 28ko 9/2008 Errege Lege Dekretua, Toki-inbertsioko estatu-funts bat eta ekonomia nahiz enplegua dinamizatzeko estatu-funts berezi bat eratzen dituena. 

· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 Foru Dekretuak dira, zeinak Nafarroako toki administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.

· Udalaren 2009ko aurrekontuaren exekuzio oinarriak eta gainerako barne arauak.

Txostenak sei atal ditu, sarrera hau barne. Bigarren eta hirugarren atalean ageri dira txostenaren helburuak eta egindako lanaren norainokoa. Laugarrenean, udalaren kontuari buruz dugun iritzia agertzen dugu; bosgarrenean, berriz, aipatu kontuaren laburpen bat jaso dugu. Seigarren eta azken atalean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta gomendioak biltzen dira. Txostenari eranskin bat gehitu zaio, eta bertan deskribatzen dira txostena egiteko erabili diren ratio nagusiak.

Eskerrak eman nahi dizkiegu Atarrabiako Udaleko langileei, beren lankidetzarengatik.

II. Helburua

Nafarroako Toki Administrazioari buruzko uztailaren 2ko 6/1990 Foru Legearekin, Nafarroako Toki Ogasunei buruzko martxoaren 10eko 2/1995 Foru Legearekin eta Comptos Ganbera arautzen duen abenduaren 20ko 19/1984 Foru Legearekin bat, Atarrabiako Udalaren 2009ko ekitaldiko kontu orokorraren erregulartasun-fiskalizazioa egin da.

Txostenak helburu du honako puntu hauei buruzko gure iritzia agertzea:

a) Atarrabiako Udalaren kontu orokorrak fidelki islatzen ote duen alderdirik behinenetan entitatearen egoera ekonomiko eta finantzarioa, aurrekontuaren likidazioa eta lorturiko emaitzak, eta guztiok onartuak diren kontabilitate-printzipio eta -arauei jarraituz prestatu ote den, eta horiek uniformetasunez aplikatu diren.

b) Udalak 2009an izandako jarduerari aplikatzekoa zaion legediaren betetze-maila.

c) Atarrabiako Udalaren 2009ko abenduaren 31ko finantza-egoera.

d) Azken fiskalizazio-txostenetan emandako gomendioak noraino bete diren.

Txostenak biltzen ditu udalaren antolamendua, barne kontrola eta kudeaketa hobetzeko beharrezkotzat jo ditugun iruzkin eta gomendioak.

III. Norainokoa

Comptos Ganberak Atarrabiako Udalaren 2009ko ekitaldiko kontu orokorraren fiskalizazioa egin du.

Hona hemen kontuan ageri diren finantzen egoera-orri nagusiak:

· Aurrekontuaren betetze-mailari buruzko egoera-orria, ekitaldiko aurrekontu-emaitza eta entitatearen diruzaintza-gerakina.

· Egoera-balantzea 

· Galera eta irabazien kontua 

Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.

Zehazki, aurrekontuen eta finantza egoera-orrien edukia eta koherentzia aztertu dira, bai eta aplikaturiko oinarrizko prozedurak ere; ebaluatu dira, halaber, antolaketa, kontabilitate eta barne kontroleko alderdi nabarmenenak.

IV. Iritzia

Eginiko lanak duen norainokoa kontuan hartuta, 2009ko ekitaldiari dagokion Atarrabiako Udalaren kontu orokorra aztertu dugu; kontu hori prestatzea eta bere edukia udalaren erantzukizuna dira.

Gure lanetik ondoko iritzia ondorioztatu dugu: 

IV.1. Udalaren 2009ko ekitaldiko kontu orokorra

· Udalaren ondasunen inbentarioa 1995ekoa da, eta ez da eguneratu, ez eta kontabilitatearekin bateratu ere; horregatik, ezinezkoa izan da ibilgetu bateratuaren kontabilitate-saldoa arrazoizkoa den egiaztatzea; saldo hori, 2009ko abenduaren 31n, 31 milioi eurokoa zen.

· 2009ko otsailean formalizaturiko 0,7 milioiko mailegu bat, urte horretako martxoan sartu zena, 2008ko aurrekontuaren likidazioari egotzi zitzaion; ondorioz, ez da bete kontabilitate printzipio publikoetan aurreikusitakoa.

· Ekitaldiko aurrekontu-emaitza doitua 0,9 milioi euroan gainbaloratuta dago; izan ere, bada mailegu bat, finantzaketa-desbiderapen negatibotzat hartzen dena, azkenean hitzartu ez zena 2009ko aurrekontuaren hasierako aurreikuspenetan jasota bazegoen ere. 

 Arestiko lerrokadetan aipatutako salbuespenengatik izan ezik, udalaren 2009ko ekitaldiko kontu orokorrak fidelki islatzen ditu, alderdirik behinenetan, gastuen eta diru-sarreren aurrekontuen likidazioa, 2009ko abenduaren 31ko ondare-egoera eta eginiko eragiketen emaitzak, aurreko ekitaldian aplikaturikoekin bat datozen eta guztiok onartuak diren kontabilitate publikoko printzipio eta arauei jarraituz.

IV.2. Legezkotasuna

Eginiko lanaren norainokoaren neurrian, esan daiteke udalaren jarduera ekonomiko eta finantzarioa, oro har, legezkotasun-printzipioa errespetatuz egiten dela.

IV.3. 2009ko abenduaren 31ko egoera finantzarioa.

2009an, Atarrabiako Udalak 13,1 milioi euroko gastua egin du, aurreko ekitaldian baino ehuneko 20 gehiago; gehikuntza horren arrazoi nagusia izan dira Kultur Etxean egindako inbertsioak eta Toki-inbertsioko estatu-funtsak finantzatutako inbertsioak.

Udalaren diru-sarrerak 12,3 milioi eurokoak izan dira, eta, 2008ko ekitaldikoekin alderatuta, ehuneko 29 handitu dira; gehikuntza horren arrazoi nagusia izan da kapitaleko transferentzia gehiago jaso direla. 

Gastu arruntak aurreko ekitaldikoen adinakoak dira gutxi gorabehera –7,4 milioi–; horrek adierazten du nolabait eutsi zaiela gastu horiei. Diru-sarrera arruntek, aldiz, ehuneko 4 egin dute gora, eta 7,7 milioikoak izan dira; hala ere, aipatzekoa da azken urteotan EIOZk eta lurzatien balioaren igoeraren gaineko zergak izaten ari diren jaitsiera.

Kapital-eragiketetan, 0,7 milioi euroko desoreka atzeman da; horren arrazoi nagusia da azkenean ez hitzartu izana aurrekontuan aurreikusita zegoen mailegu bat, milioi bat eurokoa.

Aurrekontuaren emaitza doitua 0,18 milioikoa da; aurreko urtean, aldiz, 0,7 milioi euroko emaitza negatiboa izan zen. Hala ere, doikuntzetatik kanpo uzten badugu hitzartu ez zen maileguak eragindako desoreka, emaitza negatiboa 0,7 milioikoa da. 

Diruzaintzako gerakina, guztira, negatiboa izan zen 2008an, 394.718 euro hain zuzen; 2009ko ekitaldian, berriz, saldo negatiboa 1,3 milioira igo da.

Epe luzeko zorra 4,1 milioi eurokoa da, aurreko urtean baino 0,4 milioi gutxiago. Zorpetze-maila zorpetze-mugaren gainetik dago.

Finean, deskribaturiko egoera finantzarioak eskatzen du udalak lehenbailehen ezartzea epe ertainerako bideragarritasun plan bat, gastuen eta diru-sarreren arteko oreka lortze aldera, kontuan hartuta egungo egoera ekonomikoa, egungo eta etorkizuneko zorretik eratorritako betebeharrak eta gastu arruntaren igoera, instalazio berriak funtzionamenduan jartzearen ondorioz.

IV.4. Aurreko txostenetan Comptos Ganberak emandako gomendioen betetzea

Oro har, bete gabe jarraitzen dute 2008 ekitaldiari buruzko txostenean –2010eko maiatzean eman zen– agertzen ziren gomendio nagusiek. Hona hemen aipagarrienak:

· Udal inbentarioa gaurkotu eta onestea.
· Oroitidazkia taxutu behar da finantzen egoera-orriak osatzen dituzten egoera-orrietako beste bat izatearen ikuspegitik, eta informazio garrantzitsu guztia bertan jasota.
· Udalerriaren hirigintza-plan berria onestea.
· Lurzoruaren Udal Ondareari dagozkion inbentarioa eta erregistro independentea onestea.
Era berean, esan behar dugu 2009an berriro ere aipatu behar direla zenbait alderdi, zeinak kopuru txikikoak izanagatik ere, garrantzitsuak diren:

· Zenbait kapitulutan ez da errespetatu gastuetarako kredituen izaera mugatzailea eta loteslea.
· Aplikazio informatikoaren bidez lortutako egoera-balantzea ez dago koadratuta.

V. Kontu orokorraren laburpena

V.1 2009ko aurrekontuaren betetze-maila

Gastuak kapitulu ekonomikoen arabera

	Gastuen kapituluak
	Hasierako kredituak
	Aldaketak
	Behin betiko aurreikuspenak
	Aitorturiko betebehar garbiak
	Betetzea (%)
	Ordainketak
	Ordaindua (%)
	Ordaintzeko dagoena

	Langileria-gastuak
	4.711.187
	65.243
	4.776.429
	4.569.994
	% 96
	4.439.755
	% 97
	130.239

	Ondasun arruntetako eta zerbitzuetako gastuak
	2.271.742
	-6.000
	2.265.742
	2.325.846
	% 103
	1.674.182
	% 72
	651.664

	Finantza-gastuak
	160.654
	-
	160.654
	89.802
	% 56
	89.799
	% 100
	3

	Transferentzia arruntak
	495.534
	-
	495.534
	455.055
	% 92
	247.972
	% 54
	207.083

	Inbertsio errealak
	4.863.398
	403.592
	5.266.991
	5.192.326
	% 98
	2.236.999
	% 43
	2.955.327

	Kapital-transferentziak
	64.024
	-
	64.024
	64.024
	% 100
	64.024
	% 100
	0

	Pasibo finantzarioak
	360.674
	-
	360.674
	366.810
	% 102
	366.810
	% 100
	0

	Gastuak, guztira
	12.927.213
	462.835
	13.390.048
	13.063.857
	% 98
	9.119.541
	% 70
	3.944.316


Diru-sarrerak, kapitulu ekonomikoen arabera

	Diru-sarreren kapituluak
	Hasierako kredituak
	Aldaketak
	Behin betiko aurreikuspenak
	Aitorturiko eskubide garbiak
	Betetzea (%)
	Kobratutakoa, guztira
	Kobratutakoa (%)
	Kobratzeko dagoena

	Zuzeneko zergak
	2.544.420
	-
	2.544.420
	2.379.169
	% 93
	2.175.047
	% 91
	204.122

	Zeharkako zergak
	175.000
	-
	175.000
	51.244
	% 29
	48.284
	% 94
	2.959

	Tasak, prezio publikoak eta beste diru-sarrera batzuk
	838.656
	13.236
	851.892
	856.417
	% 101
	777.500
	% 91
	78.917

	Transferentzia arruntak
	4.314.495
	46.007
	4.360.502
	4.279.944
	% 98
	4.050.705
	% 95
	229.239

	Ondarearen diru-sarrerak eta herri-aprobetxamenduak
	175.149
	-
	175.149
	179.867
	% 103
	8.218
	% 5
	171.649

	Inbertsio errealen besterentzea
	-
	-
	-
	-
	-
	-
	-
	-

	Kapital-transferentziak
	3.875.388
	403.592
	4.278.980
	4.554.185
	% 106
	2.437.210
	% 53
	2.116.975

	Aktibo finantzarioak
	-
	-
	-
	-
	-
	-
	-
	-

	Pasibo finantzarioak
	1.004.104
	-
	1.004.104
	-
	-
	-
	-
	-

	Diru-sarrerak, guztira
	12.927.213
	462.835
	13.390.048
	12.300.826
	% 92
	9.496.965
	% 77
	2.803.861


V.2. Aurrekontu-emaitza 

	Aurrekontu-emaitza
	2009
	2008

	Aitortutako eskubideak 
	12.300.826,22
	9.542.088,13

	(Aitorturiko betebeharrak)
	(13.063.857,25)
	(10.926.119,46)

	Aurrekontu-emaitza
	-763.031,03
	-1.384.031,33

	(Finantzaketaren desbideratze positiboak)
	0,00
	(33.325,13)

	Finantzaketaren desbideratze negatiboak
	949.512,76
	565.571,10

	Diruzaintzako gerakinarekin finantzaturiko kredituak
	0,00
	109.381,91

	Gastu orokorretarako diruzaintzako gerakinarekin finantzaturiko aurreko ekitaldiko betebeharrak
	0,00
	0,00

	Aurrekontu-emaitza doitua
	186.481,73
	-742.403,45


V.3. Diruzaintzako gerakinaren egoera-orria

	Kontzeptua
	2009
	2008

	Diru-sarreren aurrekontua: Aurtengo ekitaldia
	2.803.002,78
	2.501.334,82

	Diru-sarreren aurrekontua: Itxitako ekitaldiak
	1.090.609,22
	916.636,54

	Aurrekontuz kanpoko diru-sarrerak
	92.687,39
	69.689,08

	Ordainketen itzulketak
	1.377,50
	5.595,07

	(Diru-bilketa zaileko eskubideak)
	(959.620,13)
	(812.271,70)

	(Aplikatzeko dauden diru-sarrerak)
	(32.926,48)
	(25.196,43)

	Kobratzeko dauden eskubideak
	2.995.130,28
	2.655.787,38

	Aurrekontua. Gastuak: aurtengo ekitaldia
	3.944.316,24
	2.774.580,23

	Aurrekontua. Gastuak: Itxitako ekitaldiak
	304.735,44
	218.129,83

	Diru-sarreren itzulketak
	5.460,03
	6.318,59

	(Aplikatzeko dauden gastuak)
	0,00
	0,00

	Aurrekontuz kanpoko gastuak
	252.846,23
	436.300,76

	Ordaintzeko dauden betebeharrak
	4.507.357,94
	3.435.329,41

	Diruzaintzako funts likidoak
	185.967,90
	345.666,87

	Finantziazio-desbideraketa metatu negatiboak
	0,00
	39.156,86

	Diruzaintza-gerakina, guztira
	-1.326.259,76
	-394.718,30

	        Diruzaintza-gerakina, finantzaketa atxikia duten gastuak direla-eta
	0
	33.325,13

	        Gastu orokorretarako diruzaintza-gerakina
	-1.326.259,76
	-428.043,43


V.4. Egoera-balantzea

	AKTIBOA
	2009
	2008

	1 Ibilgetu materiala
	23.349.079,84
	19.183.594,93

	2 Ibilgetu ez-materiala
	1.281.660,52
	1.162.736,54

	3 Erabilera orokorrerako azpiegiturak eta ondasunak
	6.386.297,33
	5.478.379,88

	4 Herri ondasunak
	1.577,76
	1.577,76

	5 Ibilgetu finantzarioa
	1.467,59
	1.467,59

	A IBILGETUA
	31.020.083,04
	25.827.756,70

	7 Izakinak
	0,00
	0,00

	8 Zordunak
	3.987.676,89
	3.493.255,51

	9 Kontu finantzarioak
	185.970,06
	356.435,91

	10 Egoera iragankorrak, aldizkatzearen ondoriozko doitzeak.
	0,00
	0,00

	11 Aplikatzeko dagoen emaitza
	0,00
	0,00

	C ZIRKULATZAILEA
	4.173.646,95
	3.849.691,42

	AKTIBOA, GUZTIRA
	35.193.729,99
	29.677.448,12

	
	
	

	PASIBOA
	2009
	2008

	1 Ondarea eta erreserbak
	13.935.202,83
	13.882.547,96

	2 Ekitaldiko emaitza ekonomikoa (etekina)
	247.412,26
	47.440,41

	3 Kapital-dirulaguntzak
	12.354.353,64
	7.800.168,46

	A FUNTS BEREKIAK
	26.536.968,73
	21.730.156,83

	4 Jasotako prestamenak, maileguak, fidantzak eta gordailuak
	4.119.879,71
	4.486.689,95

	C  EPE LUZEKO HARTZEKODUNAK
	4.119.879,71
	4.486.689,95

	5 Itxitako aurrekontuetako hartzekodunak eta aurrekontuez kanpokoak
	4.507.357,94
	3.435.329,41

	6. Aplikatzeko dauden kontusailak eta aldizkatzearen ondoriozko doitzeak
	32.926,48
	25.196,43

	D  EPE LABURREKO HARTZEKODUNAK
	4.540.284,42
	3.460.525,84

	PASIBOA, GUZTIRA
	35.197.132,86
	29.677.372,62


2009. Aktiboaren eta pasiboaren arteko aldea: 3.402,87 euro.
2008.        Aktiboaren eta pasiboaren arteko aldea: 75,50 euro
V.5. Galera eta irabazien kontua

	
	AZALPENA
	2009
	2008
	
	AZALPENA
	2009
	2008

	3
	Hasierako izakinak
	0,00
	0,00
	3
	Bukaerako izakinak
	0,00
	0,00

	39
	Izakinen prezioaren beherapenaren ondoriozko hornikuntza (ekitaldiko hornikuntza)
	0,00
	0,00
	39
	Izakinen prezioaren beherapenaren ondoriozko hornikuntza (aurreko ekitaldiko hornikuntza)
	0,00
	0,00

	60
	Erosketak
	0,00
	0,00
	70
	Salmentak
	419.721,91
	513.361,51

	61
	Langileria-gastuak
	4.571.515,77
	4.375.311,75
	71
	Ondasunaren eta enpresaren errenta
	527.932,03
	378.563,44

	62
	Finantza-gastuak
	89.801,52
	181.449,55
	72
	Produkzioari eta inportazioari loturiko tributuak
	1.609.928,43
	1.773.939,38

	63
	Tributuak
	0,00
	0,00
	73
	Errentaren eta ondarearen gaineko zerga arruntak
	476.324,77
	457.354,69

	64
	Lanak, hornidurak eta kanpoko zerbitzuak
	2.324.323,87
	2.335.418,77
	75
	Ustiapeneko dirulaguntzak
	0,00
	0,00

	65
	Gizarte prestazioak
	0,00
	0,00
	76
	Transferentzia arruntak
	4.279.944,21
	4.138.550,22

	66
	Ustiapeneko dirulaguntzak
	0,00
	0,00
	77
	Kapitalaren gaineko zergak
	344.159,15
	0,00

	67
	Transferentzia arruntak
	455.055,40
	467.363,48
	78
	Bestelako diru-sarrerak
	88.630,54
	160.516,28

	68
	Kapital-transferentziak
	64.024,11
	0,00
	79
	Daukaten helbururako aplikaturiko hornikuntzak
	0,00
	0,00

	69
	Amortizazio eta horniduretarako zuzkidura, ekitaldikoa
	0,00
	0,00
	
	
	
	

	800
	Ekitaldiko emaitza arrunta (saldo hartzekoduna)
	241.920,97
	62.741,97
	800
	Ekitaldiko emaitza arrunta (saldo zorduna)
	0,00
	0,00

	 
	GUZTIRA
	7.746.641,04
	7.422.285,52
	 
	GUZTIRA
	7.746.641,04
	7.422.285,52


	
	AZALPENA
	2009
	2008
	
	AZALPENA
	2009
	2008

	434
	Deuseztaturiko eskubideengatik
	0,00
	30.401,31
	431
	Aitorturiko eskubideen saldoaren zuzenketengatik
	0,00
	-15.296,50

	401
	Aitorturiko betebeharren saldoaren zuzenketengatik
	0,00
	-2.400,00
	401
	Preskribaturiko betebeharrengatik
	0,00
	0,00

	84
	Itxitako aurrekontuetako eskubide eta betebeharren aldaketa
	0,00
	0,00
	84
	Itxitako aurrekontuetako eskubide eta betebeharren aldaketa
	0,00
	43.297,86

	
	GUZTIRA
	0,00
	28.001,31
	
	GUZTIRA
	0,00
	28.001,31

	
	
	
	
	
	
	
	

	
	AZALPENA
	2009
	2008
	
	AZALPENA
	2009
	2008

	80
	Ekitaldiko emaitza arrunta (saldo zorduna)
	0,00
	0,00
	80
	Ekitaldiko emaitza arrunta (saldo hartzekoduna)
	241.920,37
	62.741,97

	82
	Ezohiko emaitza (saldo zorduna)
	0,00
	0,00
	82
	Ezohiko emaitza (saldo hartzekoduna)
	75,50
	27.996,24

	83
	Balore-karteraren emaitzak (saldo zorduna)
	0,00
	0,00
	83
	Balore-karteraren emaitzak (saldo hartzekoduna)
	0,00
	0,00

	84
	Itxitako aurrekontuetako eskubide eta betebeharren aldaketa
	0,00
	43.297,81
	84
	Itxitako aurrekontuetako eskubide eta betebeharren aldaketa
	5.416,38
	0,00

	89
	Etekin garbia, guztira (saldo hartzekoduna)
	247.412,25
	47.440,40
	89
	Galera garbia, guztira (saldo zorduna)
	0,00
	0,00

	
	GUZTIRA
	247.412,25
	90.738,21
	
	GUZTIRA
	247.412,25
	90.738,21


V.6. Ratioen bilakaera (2002-2009)

	Adierazlea
	2002
	2003
	2004
	2005
	2006
	2007
	2008
	2009

	Diru-sarreren betetze-maila
	% 87,20
	% 86,07
	% 90,49
	% 87,77
	% 85,15
	% 88,63
	% 83,40
	% 91,87

	Gastuen betetze-maila
	% 83,60
	% 84,03
	% 95,31
	% 82,75
	% 83,32
	% 91,08
	% 95,50
	% 97,56

	Kobrantzen betetzea
	% 87,99
	% 86,28
	% 85,57
	% 87,51
	% 88,48
	% 86,24
	% 73,79
	% 77,21

	Ordainketen betetzea
	% 89,49
	% 91,63
	% 83,68
	% 89,49
	% 93,06
	% 87,33
	% 74,61
	% 69,81

	Zorpetze-maila
	% 4,78
	% 4,85
	% 5,65
	% 5,92
	% 6,42
	% 7,15
	% 6,74
	% 5,89

	Zorpetze-muga
	% 9,23
	% 10,40
	% 6,50
	% 10,43
	% 18,82
	% 9,34
	% 3,29
	% 5,11

	Zorpetze-ahalmena
	% 4,45
	% 5,55
	% 0,85
	% 4,51
	% 12,40
	% 2,19
	% -3,45
	% -0,79

	Aurrezpen garbia
	% 4,45
	% 5,55
	% 0,85
	% 4,51
	% 12,40
	% 2,19
	% -3,45
	% -0,79

	Langile-indizea
	% 53,36
	% 49,48
	% 41,32
	% 49,45
	% 49,10
	% 46,26
	% 40,03
	% 34,98

	Inbertsio-indizea
	% 10,44
	% 16,97
	% 30,74
	% 17,13
	% 17,51
	% 16,79
	% 29,72
	% 39,75

	Diru-laguntzekiko menpekotasuna (*)
	% 34,28
	% 37,51
	% 49,89
	% 53,19
	% 52,27
	% 50,87
	% 58,25
	% 71,82

	Biztanle bakoitzeko diru-sarrerak
	605
	717
	840
	817
	809
	822
	912
	1.156

	Gastuak biztanleko
	580
	700
	885
	740
	791
	845
	1.044
	1.228

	Biztanle bakoitzeko diru-sarrera arruntak
	543
	615
	618
	643
	745
	719
	709
	728

	Biztanle bakoitzeko gastu arruntak
	503
	560
	587
	587
	618
	668
	703
	699

	Biztanle bakoitzeko tributu bidezko diru-sarrera
	239
	290
	282
	288
	378
	334
	304
	309

	Biztanle bakoitzeko finantza-zama
	26
	30
	35
	38
	48
	51
	48
	43

	Zorra biztanleko
	261
	291
	339
	412
	375
	401
	392
	386


(*) 2009ari dagokion portzentajeak garrantzi berezia du, urte berean jaso baitzen Nafarroako Gobernuaren dirulaguntza Kultur Etxea egiteko,  bai eta Toki-inbertsioko estatu-funtsaren dirulaguntzak ere.
VI. Iruzkinak, ondorioztapenak eta gomendioak

Jarraian azaltzen dira, kudeaketa-arlo garrantzitsuenetako bakoitzerako, Comptos Ganbera honen aburuz udalak jarraitu behar dituen ondorioztapen eta gomendio nagusiak, hark bere antolamendu, prozedura, kontabilitate eta barne-kontroleko sistemak hobetzeko.

VI.I. Aurrekontuaren eta Kontu Orokorraren betetzearen alderdi orokorrak

Osoko Bilkurak 2009ko ekitaldiko hasierako aurrekontua onetsi zuen 2009ko ekainaren 16an, eta hasiera batez argitaratu zen Nafarroako Aldizkari Ofizialean, 2009ko uztailaren 27an.  

2. kapituluan –"Ondasun arruntetako eta zerbitzuetako gastuak"– eta 9. kapituluan –"Finantza-pasiboak"– aitorturiko betebeharrek behin betiko kredituek baino 60.104 euro eta 6.136 euro gehiago egiten dute, hurrenez hurren, eta beharrezkoak ziren aurrekontu-aldaketak ez dira izapidetu. Eskuarki, egoera horiek izaten dira kasuko zerbitzuek gastuen izapidetzean izandako nolabaiteko atzerapenaren edota bankuko kargu automatikoen ondorio.

Era berean, beti ez da errespetatu 1. kapituluko –"Langileria gastuak"–, 2. kapituluko –"Ondasun arruntetako eta zerbitzuetako gastuak"– eta 9. kapituluko –"Finantza-pasiboak"–  atxikitze juridikoaren poltsetan jasotako kredituen izaera mugatzailea.

Aurrekontuaren emaitzari dagozkion finantzaketa-desbiderapenak kalkulatzerakoan diru-sarrera atxikitzat hartu da hasierako aurrekontuan jasotzen zen mailegua. Aipatu egoera-orria egiterakoan, mailegu hori jasotzeko izapideak egiten ari ziren, baina, azkenean mailegua ez zen hitzartu; hori dela eta, mailegua ez zen doikuntza gisa jaso beharko. Horren ondorioz, aurrekontu-emaitza doitua 901.079 euro handitu da.

2009ko abenduaren 31ko egoera-balantzean pasiboa aktiboa baino 3.403 euro handiagoa da. 

Diruzaintzako gerakina negatiboa da –1,3 milioi–; 2008ko ekitaldian ere negatiboa izan zen –0,4 milioi–, eta kitatu zen, kontu-hartzaileak adierazi duenez, honela: zati bat ,jasotako xedapen libreko funtsekin eta beste zati bat, 2010eko aurrekontuaren proiektuan sartuta; baina azkenean proiektu hori ez zen izapidetu.

Kontu orokorraren alderdi nagusiei buruzko oroitidazkia egin gabe jarraitzen du udalak.

Hona gure gomendioak:

Indarreko legediak ezarritako epeetan onestea aurrekontuak, kudeaketarako oinarrizko lanabesa izan daitezen.

Baimendutako kredituen izaera mugatzaile eta loteslea bete dadin ziurtatzea.

Egiaztatzea aplikazio informatikoaren bidez lortutako finantzen egoera-orriak zuzenak direla eta haien arteko koherentzia gordetzen dutela.

Nafarroako Toki Ogasunei buruzko martxoaren 10eko 2/1995 Foru Legeko 230. artikuluak ezartzen dituen neurriak aplikatzea, diruzaintzako gerakin negatiboko aurrekontua kitatzeko.

Oroitidazkia taxutu behar da finantzen egoera-orriak osatzen dituzten egoera-orrietako beste bat izatearen ikuspegitik, eta informazio garrantzitsu guztia bertan jasota.
2008an, Nafarroako Auzitegi Nagusiak emandako epai baten bidez, ezarri zen Hilarión Eslava Musika Eskolak ez duela zehaztuta haren izaera juridikoa eta, hortaz, ezin dela tokiko erakunde autonomotzat hartu. 2010ean, Atarrabiako Udalak eta Burlatako Udalak Hilarión Eslava partzuergoa sortzea erabaki zuten.

VI.2. Langileak

Langileen kapituluan aitorturiko betebeharrek 4.569.994 euro egiten dute; alegia, 2009ko ekitaldian  sorrarazitako gastu guztien ehuneko 35 eta gastu arrunten ehuneko 61. 2008ko ekitaldiarekin alderatuta, igoera ehuneko 4koa izan da.

Hona xehakapena: 

	Artikulua
	Aitorturiko betebeharrak

	Goi karguak
	135.339

	Langile kontratudunak
	2.928.564

	Kuotak, prestazioak eta gizarte gastuak
	1.506.091

	Guztira
	4.569.994


2009ko plantilla organikoa eta lanpostuen zerrenda 2009ko ekainaren 16ko Osoko Bilkuran onetsi ziren. Abuztuaren 17an hasiera batean argitaratu zen Nafarroako Aldizkari Ofizialean, eta behin betiko argitaratu zen Nafarroako Aldizkari Ofizialean 2009ko abenduaren 30ean. 

Plantilla organikoko 107 lanpostuetatik, 76 langile finkoenak dira (funtzionarioak eta lan-kontratudunak), eta gainontzeko 31 lanpostuak lanpostu hutsak dira (horietatik 30 aldi baterako beteta daude, administrazio-kontratuen edo lan kontratuen bidez. Hona hemen lanpostuen banaketa, udalaren arloen arabera:

	Arloa
	Kopurua

	Kultur etxea
	1

	Ikastetxeak
	7

	Amalur haur-eskola
	28

	Udal eraikinen garbiketa
	2

	Udal obrak
	12

	Bulegoak
	12

	Udaltzaingoak
	23

	Oinarrizko gizarte zerbitzuak
	16

	Kirolak
	5

	Gizarte-etxea
	1

	Guztira
	107


Ikus daitekeenez, lanpostuen ehuneko 63 udaltzaingoari, haur-eskolari eta oinarrizko gizarte zerbitzuei dagozkie.

2009an, langileen lan baldintzei buruzko hitzarmen berri bat sinatu da, eta bertan, besteak beste, lanpostuaren ordainsari osagarrien igoera ez-lineala hitzartu da, lanpostuaren mailaren araberakoa. Hala, A eta B mailei ehuneko 0,5eko igoera aplikatu zaie; C eta D mailei,  ehuneko 1ekoa, eta E mailari, ehuneko 2koa. Igoera horiek 2009ko eta 2010eko ordainsariei aplikatu zaizkie.

Egindako lanetik ondorio hauek atera ditugu:

· 10. artikuluan –"Goi karguak"–, kontabilizatuta daude bai alkatearen ordainsariak bai zinegotziek Osoko Bilkuraren bileretara eta organo kolegiatuen eta Osoko Bilkurak onetsitako batzordeen bilkuretara joateagatik jasotzen dituztenak. Zinegotziei dagozkien azken gastu horiek, haien izaera dela-eta, gastuen aurrekontuko 2. kapituluari egotzi beharko litzaizkioke; bestalde, ez dago jasota bilkura horietarako bertaratzeen gaineko kontrolik, eta zinegotzi guztiei kopuru finko bat ordaindu zitzaien; 450 euro hilean, hain zuzen. 

· 13. artikuluan –"Langile kontratudunak"–, lan-kontratudunen eta funtzionarioen gastua dago erregistratuta. 

· Nominen aplikazio informatikoaren datuak ezin dira automatikoki irauli kontabilitate orokorreko programara; hori dela eta, lan hori eskuz egin behar da.

Hona gure gomendioak:

Ekitaldia hasi baino lehen argitaratzea Nafarroako Aldizkari Ofizialean udalak plantilla organikoa onetsi izana.

Langileen gastuen sailkapen ekonomikoa garatzea, aurrekontu-egituraren arlorako ezarritakoaren arabera.

Zinegotziei ordaintzea osoko bilkuretarako eta batzordeetarako bertaratzeen arabera. 

Beharrezkoak diren prozedurak ezartzea nominen aplikazioko datuak automatikoki pasatu ahal izateko kontabilitatera, halako moduz non eskuz pasatzearen ondorioz izan daitezkeen akatsak saihesten diren.

VI.3. Ondasun arruntetako eta zerbitzuetako gastuak

Ondasun arrunten eta zerbitzuen gastuek 2.325.846 euro egin dute 2009an, eta betetze-maila ehuneko 103koa izan da; ondorioz, ez da errespetatu kredituen izaera mugatzailea, 60.104 euroko muga baitute. Kapitulu horrek gastuen aurrekontu osoaren ehuneko 18 egiten du, eta gastu arrunten ehuneko 31. 2008. urtearen aldean, ehuneko 0,5 jaitsi dira.

Hona, artikulu ekonomikoen araberako banakapena:

	Artikulua
	Aitorturiko betebeharrak 

	Errentamendua
	32.584

	Konponketak, mantentze-lana eta kontserbazioa
	366.392

	Materiala, hornidurak eta bestelakoak
	1.903.982

	Argitalpen gastuak
	22.888

	Guztira
	2.325.846


Nabarmentzekoa da finantza-entitate batek ordainagiriak kudeatzeagatik jasotzen duen komisio handia –38.143–, nahiz eta, 2008rekin alderatuta, zenbateko hori ehuneko 32 jaitsi den.

Kapitulu horretako gastuen lagin bat aztertu dugu.  Horien artean, ekitaldi honetan esleitutako hurrengo kontratazio espedientea sartzen da:

	Espedientea
	Mota
	Prozedura
	Esleipenaren zenbatekoa (BEZa barne)

	"Gazte Leku" gazteen zentroaren kudeaketa
	Laguntza
	Irekia, lehiaketa
	76.995


Egindako azterketatik ondorioztatzen da ezen, orokorrean, espedientearen izapidetzea kontratuei buruzko legeak betez egin dela eta berrikusitako gastuak onetsita, kontu-hartzailetzak aztertuta eta zuzen kontabilizatuta daudela.
Hona gure gomendioak:

Ordainagirien kudeaketagatiko gastuak murrizteko bidea emanen duten aukerak aztertzea. 

VI.4. Inbertsioak

2009rako aurreikusitako inbertsioen betetze-maila ehuneko 98koa izan da, eta 5.192.326 euro egin dute; hori da 2009ko ekitaldian aitortutako betebehar guztien ehuneko 40.  2008. urtearen aldean, ehuneko 60 egin dute gora.

Aitorturiko betebeharren ordainketak, 2009ko abenduaren 31n, egindako inbertsioen ehuneko 43 hartzen du.

Kapitulu horretako kontusail esanguratsuena Kultur etxe berriari dagokiona da –2008an esleitu zen–. 2009an, kontusail horretako gastua 2,7 milioikoa izan zen. Toki-inbertsioko estatu-funtsaren inbertsioek 1,8 milioi egin dute.

Kapitulu horretako gastuen lagin bat aztertu dugu, ondoko kontratazio-espedienteak barne:

	Kontratua
	Kontratu mota
	Prozedura
	Esleipenaren zenbatekoa (BEZa barne)

	Atarrabiako hilerriko bidea egokitzeko lanak
	Obra
	Irekia, presako izapidetzea
	357.232

	Atarrabiako Udalaren futbol zelaia egokitzea
	Obra
	Irekia
	276.165


Aztertutako lagina ikusita, ondorioztatzen dugu ezen, oro har, espedienteak izapidetu direla aplikatu beharreko kontratuei buruzko legeen arabera. Dena den, lanak hasteko atzerapena ez da beti behar bezala justifikatu.

Hona gure gomendioak: 

Kontratazio-espedienteak izapidetzerakoan, beharrezkoa da kontu-hartzaileak emandako ziurtagiria, kreditua egoteari buruzkoa.

Lanen hasieran atzerapenik izanez gero, atzerapena justifikatzeko txostenak prestatu behar dira.

VI.5. Transferentzien ondoriozko gastuak

Transferentzia arrunten gastuek 455.055,40 euro egin dute, eta kapitalekoek, 64.024 euro. Guztira, udalak 2009an eginiko gastuaren ehuneko 4 egiten dute.

Hartzaile nagusiei dagokienez, aipatu behar dira Iruñerriko Mankomunitatea  –kopuru osoaren ehuneko 39– eta Musika Eskola –ehuneko 24–.

Eginiko azterketatik ondorioztatzen da gastu horien kudeaketa egokia izan dela, oro har, baina alderdi hauek aipatzekoak dira:  

· Udalak ez dauka dirulaguntzei buruzko ordenantza orokorrik, ez eta, oro har, dirulaguntza mota desberdinetarako ordenantza berezirik. Dirulaguntzak alkatearen edo zinegotzi delegatuaren ebazpenen bidez arautzen dira, baita hitzarmenen bidez ere. 

· Afizionatu mailako kirolari laguntzak emateko deialdian, deialdiaren data eskaerak aurkezteko epea baino geroagokoa da; hori dela eta, aipatu epea luzatu behar izan zen.

· Entitate artistikoekin eginiko hitzarmenei dagokienez, bi eskaera jaso eta onartu ziren deialdian ezarritako epea amaitu eta gero. 

· Ikusi denez, jantokirako beken ondoriozko betebehar aitortuek behin betiko aurrekontuak jasotako zenbatekoa gainditzen dute. Udaleko kontu-hartzaileak eragozpen-ohar etentzailea prestatu du, gabezia hori konpontzen den bitartean.

Hona gure gomendioak:

Aplikaatzekoa den araudiari jarraikiz, dirulaguntzei buruzko ordenantza orokor bat, edo dirulaguntzen modalitate bakoitzerako berariazko ordenantza bat onestea. 

Dirulaguntza-eskaerak onartzeko epeei buruzko arauak betetzea.

VI.6. Diru-sarrerak: 

2009an aitortutako eskubideek 12.300.826 euro egiten dituzte, eta horien betetze-maila ehuneko 92koa da. Aurreko ekitaldiaren aldean, ehuneko 29 igo dira.

Hona haien egitura:

	
	Aitorturiko eskubideak

	Zuzeneko zergak
	2.379.169

	Zeharkako zergak
	51.244

	Tasak, prezio publikoak eta beste diru-sarrera batzuk
	856.417

	Transferentzia arruntak
	4.279.944

	Ondarearen diru-sarrerak eta herri-aprobetxamenduak
	179.867

	Kapital-transferentziak
	4.554.185

	Guztira
	12.300.826


Diru-sarrera arruntek 7.746.641 euro egiten dute; hau da, aitortutako eskubide guztien ehuneko 63. 2008arekin alderatuta, ehuneko 4 egin dute gora, baina portaera desberdinak atzeman dira; hala, zuzeneko zergetatik eratorriek ehuneko 20 egin dute gora, eta ondare diru-sarrerek eta herri ondasunen aprobetxamendukoek, ehuneko 83; aldiz, zeharkako zergetatik eratorriak ehuneko 80 murriztu dira eta tasa, prezio publiko eta beste diru-sarrera batzuetatik datozenak, ehuneko 10.

Ondoko koadroan ikus daiteke EIOZaren eskubide aitortuen beheranzko bilakaera, bai eta lurzatien balioaren igoeraren gaineko zergarenena ere:

	Zerga
	2006
	2007
	2008
	2009

	Lurren balio gehikuntza
	889.439
	463.152
	186.289 (*)
	157.870 (*)

	EIOZ
	247.581
	165.163
	256.482
	51.244


(*) Gutxi gorabeherakoa; izan ere, 2008an ez zen zerga hori ordainarazi.
Kapitaleko diru-sarrerek –4.554.185 euro– aitortutako eskubide guztien ehuneko 37 egiten dute. 2008arekin alderatuz gero, ehuneko 320 egin dute gora, aitorturiko kapital-transferentziak 2008an 1.419.803 eurokoak izatetik 2009an 4.554.185 eurokoak izatera pasatu baitira; horren arrazoi nagusia izan da kultur etxe berria eraikitzeko jasotako dirulaguntzak, bai eta toki-inbertsioko estatu-planetik jasotakoa ere.

Diru-sarreren aurrekontuko kontusailen laginaren gainean eginiko azterketan ondoko datu adierazgarriak detektatu ditugu:

· Tasei eta prezio publikoei buruzko arauak eta ordenantzak aplikatu behar diren ekitaldia hasi ondoren onetsi ziren behin betiko.

· Ez dira eguneratu tarifek jasaten dituzten kostuei buruzko azterketak.

· Aurreko ekitaldiari buruzko txostenean azaltzen zen moduan, 2008an ez zen kitatu lurzatien balioaren igoeraren gaineko zerga; 2009an, berriz, bi ekitaldiak batera kitatu dira.
· Ikusi dugunez, Udalak, EIOZa kalkulatzean, subjektu pasiboak aurkeztutako BEZadun aurrekontuaren gainean zehaztu du kasuren batean.
Hona gure gomendioak: 

Ekitaldia hasi baino lehen argitaratzea Nafarroako Aldizkari Ofizialean ordenantza fiskalen eta prezio publikoen behin betiko onespena.

Tasa eta prezio publikoen bitartez ordaintzen diren kostuei buruzko azterlanak gaurkotzea.

Prozedurak ezartzea, beste programa informatikoen bidez kudeatutako diru-sarrerak kontabilitatera zuzen pasatu direla egiaztatzeko.

VI.7. Inbentarioa-ibilgetua 

Udalaren inbentarioa 1995ekoa da, eta ez da inolako sistemarik ezarri hura onesteko, etengabe eguneratzeko eta kontabilitatearekin bateratzeko.

Gure gomendioa da: 

Udal inbentarioa eguneratu eta onestea, eta altak eta bajak kontrolatzeko eta jarraitzeko sistema bat ezartzea, zeinak erraztuko baitu hura etengabe eguneratuta eta kontabilitatean ibilgetuarekin lotuta egotea.

VI.8. Hirigintza

Lurraldearen Antolamenduari eta Hirigintzari buruzko abenduaren 20ko 35/2002 Foru Legeak hiru urteko epea ezarri zuen –2006ko apirilera bitartekoa– planeamendu indardunak homologatzeko eta egokitzeko. Atarrabiako Udalak 2004an abiarazi zituen plan orokor berria prestatzeko izapideak, eta plana 2007ko maiatzean jaso bazen ere, onetsi gabe dago. Horrenbestez, indarrean jarraitzen du 1996ko Plan Orokorrak, haren betetzea ia amaituta badago ere.

Udalak ez du organo berezirik sortu hirigintza arloko kudeaketarako. Alor horretan laguntza izate aldera, arkitekto baten eta aparejadore baten zerbitzuak kontratatu ditu. Horietako bakoitzak ia 12.000 euroko kostua izan zuen 2009an. Era berean, ingeniari baten aholkularitza ere badu, urtean 6.400 euro inguruko kostuarekin.

2009an, hirigintzako hitzarmen bat sinatu du, unitate baten plangintzari eta garapenaren kudeaketari buruzkoa, kongregazio erlijioso baten lursailetan Bigarren Hezkuntzako institutu bat eraiki ahal izateko. Hitzarmen hori 2010ean hasi da gauzatzen.

Udalak ez dauzka Lurzoruaren Udal Ondareari dagozkion inbentario berariazkoa eta erregistroa, eta ez dago hura osatzen duten ondasunen baloraziorik.

Hona gure gomendioak:

Udalerriaren hirigintza-plan berria behin betiko onestea.

Udalaren lurzoru-ondarearen erregistroa eta inbentarioa sortzea, Lurraldearen Antolamenduari eta Hirigintzari buruzko Foru Legean ezarritakoari jarraikiz.

VI.9. Gorabeherak

Udalak zigorra jaso du, lehen instantzian, 89.117,87 euro gehi legezko interesak eta prozesuko kostuak ordaintzeko, lurzati baten salmentaren ondorioz eragindako kalteengatiko ordaina jasotzeko erreklamazio bat tarteko. Epai horren aurkako errekurtsoa aurkeztu da.

Ignacio Cabeza del Salvador auditorea arduratu da lan honetaz, eta hark proposatuta eman da txosten hau, indarreko araudiak aurreikusitako izapideak bete ondoren.

Iruñean, 2011ko martxoaren 16an

Lehendakaria: Helio Robleda Cabezas

1. ERANSKINA.- RATIOAK
Diru-sarreren betetze-maila =

Gastuen betetze-maila =

Kobraketen betetzea =

Ordainketen betetzea =

Zorpetze-maila =

Zorpetze-muga
Zorpetze-ahalmena = Zorpetze-muga – Zorpetze-maila


Aurrezki garbia =

Langile-indizea =

Inbertsio-indizea =

Dirulaguntzekiko mendekotasuna =

Biztanle bakoitzeko dirusarrerak =

Biztanle bakoitzeko gastuak =

Biztanle bakoitzeko gastu arruntak =

Zerga presioa edo tributu bidezko dirusarrerak biztanleko =

Biztanle bakoitzeko finantza-zama =
x 100





Inbertsio gastuak (6. eta 7. kap.)


Aitorturiko betebeharrak, guztira





x 100





Langileria arloan aitorturiko betebeharrak (1. kap.)


Aitorturiko betebeharrak, guztira





Diru-sarrera arruntak (1-5 kapituluak) - Funtzionamendu- eta finantzazio gastuak (1-4. eta 9. kapituluak)    


Diru-sarrera arruntak





x 100





x 100





Diru-sarrera arruntak (1-5 kapituluak) - Funtzionamendu- eta finantzazio gastuak (1., 4. eta 4. kapituluak)


Diru-sarrera arruntak





x 100





Finantza-zama (3. eta 9. kap.)


Diru-sarrera arruntak (1. kapitulutik 5.era)





x 100





Ordainketak, guztira


Aitorturiko betebeharrak, guztira





Kobraketak, guztira


Aitorturiko eskubideak, guztira





x 100





Aitorturiko betebeharrak, guztira


Behin betiko aurrekontua





x 100





x 100





Aitorturiko transferentzia bidezko eskubideak (4. eta 7. kap.)


Aitorturiko eskubideak, guztira





Aitorturiko eskubideak, guztira


Behin betiko aurrekontua





x 100





Aitorturiko eskubideak, guztira


Eskubideko biztanleria





Aitorturiko betebeharrak, guztira


Eskubideko biztanleria





Aitorturiko betebeharrak, guztira (1. kapitulutik 4.era)


Eskubideko biztanleria





Tributuen diru-sarrerak (1, 2 eta 3. kap.)


Eskubideko biztanleria





Finantza-zama (3. eta 9. kap.)


Eskubideko biztanleria

